
Rogahara Shri Guruvatapuradhipa Ashtakam

ರೋಗಹರಶ್ರೀಗುರುವಾತಪುರಾಧಿಪಾಷ್ಟಕಂ

ಗುರುಪುರಮಂದಿರ ಗೋಕುಲಸುಂದರ ಗೋಪಪುರಂದರ ಗೋಪತನೋ
ಗುಣಗಣಸಾಗರ ಭಕ್ತಶಿವಂಕರ ಕೌಸ್ತುಭಕಂಧರ ಕೇಲಿತನೋ .

ಗಣಪತಿಹೋಮಜಧೂಮಸುವಾಸಿತಗವ್ಯಪಯೋರ್ಪಣತುಷ್ಟಮತೇ
ಜಯ ಜಯ ಹೇ ಗುರುವಾತಪುರಾಧಿಪ ರೋಗಮಶೇಷಮಪಾಕುರು ಮೇ .. 1..

ಮುರಹರ ಮಾಧವ ಮಂಗಲಸಂಭವ ಮಾನ್ಯಸುವೈಭವ ರಮ್ಯತನೋ
ಮಧುರಿಪುಸೂದನ ಮಾತೃಸುಪೂಜನ ಮಂಗಲವಾದನಮೋದಮತೇ .

ಮಧುಮಯಭಾಷಣ ಚೋದ್ಧವವಂದನ ತಾತಸುಪೂಜನ ತೃಪ್ತಮತೇ
ಜಯ ಜಯ ಹೇ ಗುರುವಾತಪುರಾಧಿಪ ರೋಗಮಶೇಷಮಪಾಕುರು ಮೇ .. 2..

ಪ್ರತಿದಿನಮಾದರಪೂರ್ವದಿನಾರ್ಚಿತಮಾಲ್ಯವಿಸರ್ಜನದತ್ತತನೋ
ಪ್ರತಿದಿನಮರ್ಪಿತತೈಲಸುಷೇವಣನಾಶಿತದುಸ್ಸಹರೋಗರಿಪೋ .

ಪ್ರತಿದಿನಮದ್ಭುತಚಂದನಚರ್ಚಿತ ಚಂಪಕಕಲ್ಪಿತಮಾಲ್ಯತತೇ
ಜಯ ಜಯ ಹೇ ಗುರುವಾತಪುರಾಧಿಪ ರೋಗಮಶೇಷಮಪಾಕುರು ಮೇ .. 3..

ಕರಿವರಕಲ್ಪಿತಕಂಜಸುಮೋತ್ತಮ ಕಮ್ರಕರಾಂಬುಜ ಲೋಕಗುರೋ
ಭಯತತಿಮೋಚಕ ಭಾಗ್ಯವಿಧಾಯಕ ಪುಣ್ಯಸುಪೂರಕ ಮುಗ್ಧತನೋ .

ಶಿವಜಲಮಜ್ಜನದರ್ಶನವಂದನಕೀರ್ತನಸಂಸ್ತುತಭಕ್ತತತೇ
ಜಯ ಜಯ ಹೇ ಗುರುವಾತಪುರಾಧಿಪ ರೋಗಮಶೇಷಮಪಾಕುರು ಮೇ .. 4..

ಕರಜಿತಪಂಕಜ ಕೋಟಿರವಿಪ್ರಭ ಕೋಮಲಕಲ್ಪಿತವೇಷ ಹರೇ
ರವಿಶತಸನ್ನಿಭ ರತ್ನವಿನಿರ್ಮಿತರಮ್ಯಕಿರೀಟ ಮನೋಜ್ಞ ಹರೇ .

ಮುನಿವರ ಮುದ್ಗಲವಂಶಸುರಕ್ಷಣ ದೀಕ್ಷಿತ ರಕ್ಷಿತಪಾರ್ಥ ಹರೇ
ಜಯ ಜಯ ಹೇ ಗುರುವಾತಪುರಾಧಿಪ ರೋಗಮಶೇಷಮಪಾಕುರು ಮೇ .. 5..

ಭವಭಯನಾಶಕ ಭೋಗವಿವರ್ಧಕ ಭಕ್ತಜನಸ್ತುತಿಮಗ್ನಮತೇ
ಯದುಕುಲನಂದನ ಮಂಗಲಕಾರಣ ಶತ್ರುನಿವಾರಣದೀಕ್ಷಮತೇ .

ಗಜಪತಿಸಂಶ್ರಯವಾದ್ಯಸುಘೋಷಣ ನಾಮಸುಕೀರ್ತನ ಹೃಷ್ಟಮತೇ
ಜಯ ಜಯ ಹೇ ಗುರುವಾತಪುರಾಧಿಪ ರೋಗಮಶೇಷಮಪಾಕುರು ಮೇ .. 6..

ವಿಧಿಹರನಾರದತುಂಬುರುಸದ್ಗುರುವಾಯುಮುಖಾಮರಪೂಜ್ಯ ಹರೇ
ಕಲಿಯುಗಸಂಭವ ಕಲ್ಮಷನಾಶಕ ಕಾಮ್ಯಫಲಪ್ರದಮೋಕ್ಷಪತೇ .

ರೋಗಹರಶ್ರೀಗುರುವಾತಪುರಾಧಿಪಾಷ್ಟಕಂ

ಕವಿವರಭಟ್ಟತಿರಿಸ್ತುತಿಕಂಪಿತ ಮಸ್ತಕದರ್ಶಿತ ದಿವ್ಯತನೋ
ಜಯ ಜಯ ಹೇ ಗುರುವಾತಪುರಾಧಿಪ ರೋಗಮಶೇಷಮಪಾಕುರು ಮೇ .. 7..

ಚರಣಯುಗಾಗತಭಕ್ತಜನಾರ್ಪಿತದೇಹತುಲಾಭರತುಷ್ಟಮತೇ
ತವಚರಣಾಂಬುಜ ಮಾನಸಪೂಂದನ ದರ್ಶಿತದಿವ್ಯಗೃಹಾಧಿಪತೇ .

ವಿಷಭಯರಕ್ಷಿತಪಾಂಡ್ಯನರೇಶ್ವರ ಕಲ್ಪಿತಮಂದಿರ ವೈದ್ಯಪತೇ
ಜಯ ಜಯ ಹೇ ಗುರುವಾತಪುರಾಧಿಪ ರೋಗಮಶೇಷಮಪಾಕುರು ಮೇ .. 8..

ಶಿವದಮನಂತಪದಾನ್ವಿತರಾಮಸುದೀಕ್ಷಿತ ಸತ್ಕವಿ ಪದ್ಯಮಿದಂ
ಗುರುಪವನಾಧಿಪತುಷ್ಟಿದಮುತ್ತಮಮಿಷ್ಟಸುಸಿದ್ಧಿದಮಾರ್ತಿಹರಂ .

ಪಠತಿ ಶೃಣೋತಿ ಚ ಭಕ್ತಿಯುತೋ ಯದಿ ಭಾಗ್ಯಸಮೃದ್ಧಿಮಥೋ ಲಭತೇ
ಜಯ ಜಯ ಹೇ ಗುರುವಾತಪುರಾಧಿಪ ರೋಗಮಶೇಷಮಪಾಕುರು ಮೇ .. 9..

ಇತಿ ರೋಗಹರಶ್ರೀಗುರುವಾತಪುರಾಧಿಪಾಷ್ಟಕಂ ಸಂಪೂರ್ಣಂ .

